
Z'erschta schwula Lieabespaar  
got ir Schwiz an Traualtar. 
S'muass Liabi si, i kas brgrüassa 
denn sicher isch, si händ nid müassa. 
 
Tät i ma dr Päuli klona.  
Das wür sich uf khai Fall lohna. 
Was das gäbt waiss i genau 
ar aint wär tumm dr ander au. 
 
Bi üs im Gschäft lauft Radio Grischa.  
Da maischta tuat’s dr Tag vermiesa. 
Am Sepp machts nüt doch mit Verlaub, 
no z’säga isch: dr Sepp isch taub. 
 
Bim EHC gohs immer schneller  
vum Mittelfeld grad in da Keller 
bir Kassa muass i nümm warta 
bin dr Einzig mit ara Saisonkarta. 


